
2026جون3گوجری نيوز بليٹن  
*********************** 

 يوه آکاشوانی  جموں  ہے صفير  تے   نصرت   تيں  خبر  سُنو۔ 
******************* 

HEADLINES 
۔  وزير  اعلی  عمر  عبدالله نے  عالمی سائيکل  تہاڑا  گا  موقع  ور  سرينگر  مانہہ   ١

غو   سائيکل  ريلی  نانہہ  جهنڈی  دس  غے  روانہ  کيو  تے  جموں  سائيکل  تهان  مہم  
 وی  آغا ز  کيو۔ 

۔  وزير  اعلی  عمر  عبدالله نے  پارٹی  گا  ارکان  اسمبلی  گو  اجلاس  بلا  غے  بکه  بکه  ٢
بکه  تنظيمی  تے  ترقياتی  امور  غو  جائيزو  ليو۔    

جون نانہہ  جموں  مانہہ  نواں  علاقائی    5۔  مرکزی  وزير  ڈاکٹر  جتندر  سنگه  آئينده٣
 محکمہ  موسميات  مرکز  گو  افتتاح  کريں  گا۔ 

يد  موثر  تے  تگڑا  بنا  ۔  حُکام  نے  سالانہ  امرناته  ياترا  واسطے  حفاظتی  انتظامات  مز۴
دتا  ہيں۔   

۔محکمہ  موسميات  نے  اج  جموں  کشمير  گا  کئی  علاقاں  مانہہ  تيز  ہواواں  غے  نال   ۵
 نال   گرج  چمک  تے  بارش  ہون  غی  پيشن  گوئی  کی  ہے۔ 

******************* 
CM  JAMMU  CYCLOTHON 

وزير  اعلی  عمر  عبدالله نے  سائيکل  گا  عالمی  تہاڑه  گا  موقع  ور   رائيل  سپرينگ   
اک  سائيکل  ريلی  غو  افتتاح  کيو۔اس  ريلی  غو  انعقاد ،  ميرا   گالف  کورس  گا  مقام  تيں 

نوجوان  ميرا  فخر  گا  موضوع  سنگ  جموں  کشمير  اسپورٹس  کونسل  غی  طرفوں     
کيو  گيو۔  اس  موقع  ور  سکولی  طلبہ تے  نوجواناں  نے  بڑا  جوش  وجزبہ  سنگ  حصو  

ليو۔اس  سلسلہ  مانہہ  وزير  اعلی  نے  جموں  سائکلتهان  واسطے  جرسی ، علامتی    
نشان  تے  تشہری  مہم  غو  وی   آغاز  کيو۔  تے  کشمير  سائيکل  ريلی  نانہہ  قومی   

ا  طور  ور  منعقد  کران  غو  وی  اعلان  کيو۔  قابل  ذکر  ہے  جے   سطح  گا  اک  يونٹ  گ
وزير  اعلی  نے  سائکلنگ  گا  صحت  تے  ماحول ور  مثبت  اثرات  نانہہ  وی  اجُاگر  کيو   
تے  سماجی  شموليت  منشيات  مخالف  آگاہی  تے  اسکرين  تيں  بچن  آلی  سرگرمياں  غی  

کلو  ميٹر  طويل  تهی  جہڑی  کہ  شہر  گا  اہم   20تعريف  وی  کی۔  مزکوره  سائيکل  ريلی 
رستاں  تيں  ہو غے  گزری  اس  بارے  مزيد  تفصيلات  جموں  کشمير  اسپورٹس  کونسل    

 غی  سيکرٹری  نزُہت  گل  نے  اس  طرح  دسی۔۔۔۔۔۔۔۔۔۔
********************* 

CM JKNC  MEETING 
وزير  اعلی  عمر  عبدالله نے  اج  ارکان  اسمبلی  غو  ايک  اجلاس  طلب  کيو،  جس  مانہہ  

تنظيمی  تے  ترقياتی  امور  غو  جائيزو  ليو  گيو۔اس  اجلاس  غو  مقصد  سرکاری    
منصوباں  غی  پيش  رفت ،  بکه بکه  حلقاں  مانہہ  جاری  ترقياتی  کماں  تے  عوامی   

  19مسائل  ور  تبادلہ  خيال   کرنو  تهو۔  وزير  اعلی  نے  کہيو  کہ  يوه  اجلاس  گزشتہ 
مہيناں  غے  دوران  ہون  آلی  کاميابياں  تے  در  پيش  مشکلاں  گو  جائيزو  لين  تے  انُ   
شعباں  غی  نشاندہی  کرن  گو  ايک  موقعو  ہے  جت  مزيد  توجہ  دين  غی  ضرورت  ہے۔  



ور  اپنا  پيغام  مانہہ  جناب عمر  عبدالله نے  کہيو  کہ  ہم  اج  گو  دن   سماجی  ميڈيا    
مہيناں  غی  کارکردگی  غو  جائيزو  لين  واسطے  وقف  کررہيا  ہيں ،  تانجے    19گزشتہ

اچهی ،  کہٹ  اچهی  تے  بشکار  غی  تمام  صورتحال  ور  غور  کيو  جاسکے۔  دوجی   
جانب  حکومت  نے  واضع  کيو  ہے  کہ  سرينگر  گا  ڈاچی  گام  قومی  پارک  اج  وی   

سياحاں  واسطے  مکمل  طور  ور  کهُلو  رہيو  تے  داخلہ  ور  کسی  قسم  غی  پابندی  عائد  
نی  کی  گئی۔سرکاری  ترجمان  نے  ايک  بيان  مانہہ  کہيو  کہ  بعض  حلقاں  غی  جانب    

تيں نيشنل  کانفرنس  غا  ارکان اسمبلی  غا  اجلاس  غے  باعث  ڈاچی  گام  قومی   پارک   
مانہہ  داخلہ  ور  پابندی  غا  دعوو  کيا  جارہيا  تها ،  جن  غی  وضاحت  واسطے  يوه  بيان  

جاری  کيو  گيو  ہے ۔ ترجمان  نے  کہيو  کہ  پارک  معمول  غے  مطابق  عوام  تے   
 سياحاں  واسطے  کهُلو  ہے۔ 

********************* 
RMC  JAMMU  CENTRE 

جون نانہہ  جموں  مانہہ  نواں  علاقائی  محکمہ     5مرکزی  وزير  ڈاکٹر  جتندر سنگه  آئينده
موسميات  مرکز  غو  افتتاح  کريں  گا۔  اس  سنگ  جموں  کشمير ،  لداخ  تے  ہماچل   

پرديس  مانہہ  موسم غی  پيشن  گوئی  تے  آفات  سنگ  نمڑن  غی  تيارياں  نانہہ  مزيد   
مضبوط  کيو  جے  غو۔مہارا  نمائنده  غے  مطابق،  ياه  اطلاع  آئی  آئی  آئی  ايم  جموں   

مانہہ  منعقد  اک  پروگرام  غے  دوران  دتی  گئی۔قابل  ذکر  ہے  جے  مزکوره  مرکز  ايکس  
بينڈ  ريڈار  نظام  تے  خود  کار  موسمياتی  مرکز  گا  توسيع  شده  نظام  تے  خود  کار    

مرکز  گا  توسيع  شده  نظام  ناہہ  اکٹهو  کرے  غو۔  جس  سنگ  موسمی حالات   موسمياتی 
غی  بروقت  نگرانی  پيشن گوئی  تے  درستگی  نانہہ  يقينی  بنايو  جے  غو۔اس  بارے    

 مزيد  تفصيلات  سانجہ  کرتا  واں  ڈائريکٹر  مختار  احمد  نے  اس  طرح  کہيو۔۔۔۔۔۔۔۔۔۔۔ 
******************** 
MoS  KISHTWAR 

سالاں  غے  دوران  ضلع  کشتواڑ  نانہہ    12مرکزی  وزير  ڈاکٹر  جتندر  سنگه  نے  گزشتہ
شمالی  بهارت  غا  برا  توانائی  مرکز  مانہہ  تبديل  کرن  گا  عمل  نانہہ  اجُاگر  کيو  ہے۔    

انُہاں نے  سماجی  ميڈيا   ور  پوسٹ  کرغے   اظہار  کيو  جے  موجوده  مرکزی  سرکار  گا  
دور  حکومت  مانہہ  شروع  کيا  گيا  تے  دوباره  فعال  بنايا  گيا  بکه  بکه  بجلی    

ہزار  ميگا  واٹ  تيں  متی  بجلی  پيدا  ہون  گی  توقع    4منصوباں  غی  تکميل  تيں  بعد   
ہے۔وزير  موصوف  نے  کہيو  جے  ضلع  مانہہ  سڑک  رابطاں  تعليم  تے  عوامی  خدمات   

جے  حساس  علاقاں      باں  مانہہ  وی  کافی  بہتری  آئی  ہے۔انُہاں  نے مزيد  کہيوگا  شع
مانہہ  خود  گار  موسمياتی  مرکزاں  گا  قيام  تے  آفات  سنگ  نمڑن آلا  نظام نانہہ  وی   
 بہتر  بنايو  گيو  ہے تے  مچيل  ياترا   واسطے  سہوليات  نانہہ  وی  بہتر  بنايو  گيو  ہے۔ 

************************ 
AMARNATH  YATRA  PREP 

امرناته  ياترا  غی  تيارياں   غا  سلسلہ  مانہہ  انتظاميہ  نے  حفاظت  غا  انتظامات  مزيد   
سخت  کردتا  ہيں۔  ياه  ياترا  علاقہ  غی  ايک  اہم  مزہبی  ياترا  ہے۔  ايس۔ايس۔پی  جموں   
جوگيندر  سنگه  نے  کہيو  کہ ياترياں  غی  حفاظت  نانہہ  يقينی  بنان  واسطے  ہر  ممکن   
قدم  چايو  جارہيو  ہے۔انُہاں  نے  يقين  دوايو  کہ  ياترا  نانہہ  پرُ  امن  تے  منظم  طريقہ   
سنگ  مکمل  کيو  جے  غو۔  انُہاں نے  کہيو  کہ  اضافی  پوليس  اہلکار  تعينات  کيا  گيا  

ه  محکمو  آپس   ہيں  تے  نگرانی  غا  نظام  نانہہ  مزيد  مضبوط   بنايو  گيو  ہے۔  بکه  بک 



مانہہ  مل  غے  کم  کررہيو  ہے  تانجے  ياترياں  نانہہ  محفوظ  تے  آسان  سفر  فراہم  کيو  
جاسکے۔  انتظاميہ  ياترياں  غی  حفاظت  غے  نال  نال  اس  ياترا  غی  مزہبی  اہميت  غو    

وی  خاص  خيال  رکه  رئی  ہے۔  ذرائع  ابلاغ  سنگ  گل  کرتا  واں ،  ايس  ايس  پی   
 جموں  جوگيندر  سنگه  نے  اس  طرح  کہيو۔۔۔۔۔۔۔۔۔۔۔۔۔

********************* 
PROG  ANN 

بج    2جون  نانہہ  تہاڑی  غا   4آکاشوانی  جموں   غو  علاقائی  خبراں  آلو  شعبو ، پلک 
براں  مکمل  ہون  ور  اک    12منٹ  ور ، اين  ڈی  اے  سرکار  غا  مرکز  مانہہ  30غے  

خصوصی  پروگرام  نشر  کرے  غو۔اس  خصوصی  پروگرام  غو  عنوان  دہشت  گردی  غے  
خلاف  لڑائی  تے  اوپريشن  سندهور  رکهيو  گيو  ہے۔اس  خصوصی  پروگرام  مانہہ    

برگيڈير  ريٹائيڑ  ڈاکٹر  وجے  ساگر  دهمان  نانہہ  مہمان غا  طور  ور  مدعو  کيو  گيو  ہے۔  
جہيڑا  اس  موضوع  ور  اپنا  تجربات ،  بصيرت  تے  ماہرانہ  رائے   گو  اظہار  کريں  گا ۔   
ی  مارا  اينکر  وجے  بجاج  کريں  غا۔پيش  ہے  پروگرام  غی  ايک   پروگرام  غی  ميزبان 

 جهلک۔۔۔۔۔۔۔۔۔۔۔ 
******************* 
KVK  RAJOURI 

وزير  اعظم  غی  نامياتی  کهيتی  مہم  نانہہ  فروغ  دين  واسطے  کرشی  وگيان  کيندر   
راجوری  نے  ضلع  راجوری  غا  سرحدی  گراں اپر پنچ  گراں   مانہہ  ايک  بيداری   

پروگرام  غو  انعقاد  کيو۔  اس  موقع  ور   سنئير  سائنس  داناں  نے  کساناں  نانہہ  نامياتی 
کهاد  تے  روايتی  کهاد  گا   فائده  بارے  جانکاری  دتی۔انُہاں نے  دسيو  کہ  نامياتی   

کهيتی  تيں  زمين  غی  زرخيزی  بہتر  وے  کيميائی  کهاد  ور  انحصار  کہٹ  وے  تے   
فصلاں  غی  پيداوار  مانہہ   اضوفو  وے۔کساناں  نانہہ  پائيدار  زرعی  طريقاں  تے  انُ  غا  

تی  فائده   تيں  وی  آگاه  کيو  گيو۔مقررين  نے  کہيو  کہ  ماحول  دوست  کهيتی   طويل  مد 
نہ  صرف  بہتر  پيداوار  مانہہ  مدد  گار  ثابت  وے  بلکہ  ديہی  علاقاں  غی  پائيدار  ترقی   
مانہہ  وی  اہم  کردار  ادا  کرے۔  يوه  پروگرام  کساناں  نانہہ  قدرتی  تے  ماحول  دوست   

زراعت  در  راغب  کرن  غا  مقصد  تيں  منعقد  کی  گئی۔  سنئير  سائنس  دان  ڈاکٹر  ارويند  
نے  اس  بارے   اس  طرح  کہيو۔۔۔۔۔۔۔۔۔۔۔۔۔      

********************** 
DODA  LAVENDER FESTIVAL 

لاوينڈر  تہوار  منان  گا  سلسلہ  مانہہ  ضلع  ڈوڈه  مانہہ  تياری  جاری  ہيں۔  ياد  ره  جے   
جون  نانہہ  گورنمنٹ  ڈگری  کالج  بهدرواه  مانہہ  دو ،     7تے  6اس  سلسلہ  مانہہ  آئينده

روزه تقريب  منعقد  کی  جے  غی۔  اس  بارے  ڈپٹی  کمشنر  ڈوڈه  کرشن  لال  نے  سی  
ايس  آئی  آر ۔آئی آئی  آئی  ايم  جموں  گا  ڈائريکٹر ڈاکٹر  زبير  احمد  غے  ہمراه  تيارياں   

گو  جائيزو  ليو۔  ياد  ره  جے  اس  تہوار  گا  موقع ور  ملک  بهر  تيں  ماہرين ،  سائنسدان  
ينڈر   تے  کسان  حصو  ليں  گا۔ ذرائع  نے  دسيو  ہے  جے  اس  تہوار  گا  موقع  ور  لاو 

غی  کاشتکاری تے  ديہی  معشيت  مانہہ  لاوينڈر  غو  کردار  تے  اس  بارے  مزيد   
تيں  بعد  ہر  سال  لاوينڈر   2022سکيماں  بارے  دسيو  جے  غو۔  قابل  ذکر  ہے  جے  سال 

غو  تہوار  بهدرواه   مانہہ  منايو  جے ،  جتوں  لاوينڈر   مشن  غی  شروعات  ہوئی  تهی۔   
اس  بارے  مزيد  بولتا  واں ،سی ايس  آئی  آر ۔آئی آئی  آئی  ايم  جموں  گا  ڈائريکٹر ڈاکٹر  
زبير  احمد   نے  اس  طرح  کہيو۔۔۔۔۔۔۔۔    



*********************** 
WEATHER 

محکمہ  موسميات  نے  آئينده  کُج  دناں  مانہہ  جموں کشمير  مانہہ  تيز  آندهی  تے  گرج   
چمک  سنگ  موسلا  دهار  بارشاں غی  پيشن گوئی  کی  ہے۔محکمہ  نے  اج  کئی  علاقاں   

جون  نانہہ  گرج    5تے  4مانہہ  بارش  تے  آندهی  چکهڑ  غو  امکان  ظاہر  کيو  ہے جد  کہ 
جون  نانہہ  6چمک  سنگ  بارشاں غا  اک  دو  مرحلاں غی  امُيد  دسی   جا رئی  ہے۔  پهر  
کجُ  اک  جگہاں  ور  بارش  تے  گرج  چمک  سنگ  تيز  آندهی  گو  امکان  ظاہر  کيو  گيو   

ہے۔  اس  عرصہ  غے  دوران  عہديداراں  نے  رہائيشاں  نانہہ  خاص  احتياط  برتن  غی   
 صلاح  دتی  ہے۔ 

 
******************** 


